
Sarajevo, 15. oktobar 2014.
Predmet: Istraživanje o ravnopravnosti spolova u gradovima/opštinama/općinama u Bosni i Hercegovini
Poštovani/a gradonačelniče/ce, poštovani/a načelniče/ce,

poštovani/a predsjedniče/ice skupštine opštine/grada,

poštovani/a predsjedavajući/a gradskog/općinskog vijeća,

Ravnopravnost muškaraca i žena predstavlja standard koji je zaštićen praktično svakim obavezujućim pravnim instrumentom o ljudskim pravima i on treba biti jedan od prioriteta politike djelovanja država članica Vijeća Evrope te država koje imaju namjeru da postanu članice Evropske unije. Dva međunarodna (UN) sporazuma, Evropska konvencija za zaštitu ljudskih prava i temeljnih sloboda i bezbroj drugih dokumenata, štite ravnopravno uživanje prava kao temeljni princip ostvarenja svih ljudskih prava.

Što se tiče Bosne i Hercegovine, uspostavljen je institucionalni okvir sa zadatkom da poboljša provedbu ovih standarda u domaćoj praksi. Uspostavljanjem centara za ravnopravnost spolova u oba entiteta 2000. i 2001. godine napravljeni su prvi veliki koraci u tom pravcu. Usvajanje Zakona o ravnopravnosti spolova, na državnom nivou, 2003. godine, konsolidiralo je te mjere. Tim zakonom sljedeće godine je uspostavljena Agencija za ravnopravnost spolova kao krovna institucija za usuglašavanje inicijativa za ravnopravnost spolova u javnom i privatnom životu u cijeloj državi.

Pored toga, oba entitetska centra za ravnopravnost spolova izdala su instrukcije koje pozivaju gradove/opštine/općine da budu direktno uključeni u povećanje nivoa ravnopravnosti spolova. U tom smislu, treba uspostaviti radna tijela (komisije/odbore) za ravnopravnost spolova, čiji bi glavni zadatak bio omogućiti provedbu važećeg zakona i standarda o ravnopravnosti spolova na nivou lokalnih organa vlasti. 

Vodeći se ovim načelima i činjenicama odlučili smo da sprovedemo nezavisno istraživanje o ravnopravnosti spolova na lokalnom nivou, tj. istraživanje o ravnopravnosti spolova u gradovima/opštinama/općinama u cijeloj Bosni i Hercegovini. Istraživanje će uključiti sve gradove tj. opštine/općine u oba entiteta te i sam Brčko Distrikt. Rezultati istraživanja biće predstavljeni državnom, entitetskim i kantonalnim parlamentima i vladama, entitetskim gender centrima – centrima za ravnopravnost spolova, Agenciji za ravnopravnost spolova BiH te naravno samim gradovima i opštinama/općinama. 

U prilogu uz ovaj dopis Vam šaljemo detaljni upitnik te Vas molimo da ga popunite. Od velikog značaja je da odgovorite na sva pitanja i podpitanja. Imajući na umu da se radi o vrlo opsežnom upitniku i da smo svjesni/e da je za odgovor na isti neophodno određeno vrijeme, molimo Vas da odgovore na pitanja popunite i dostavite najkasnije do 10.11.2014.g. Vaše odgovore možete poslati na email (berginkulenovic@gmail.com ili inela@soc.ba), na faks broj 033 200-073 ili putem pošte na adresu ulica Čekaluša 16, 71000 Sarajevo.

O organizacijama koje sprovode istraživanje
Sarajevski otvoreni centar je nezavisna, nestranačka i neprofitna organizacija koja zagovara puno poštivanje ljudskih prava i smanjenje nivoa diskriminacije na osnovu spola, roda, seksualne orijentacije i rodnog identiteta. Sarajevski otvoreni centar je organizacija koja osnažuje žene i LGBT osobe kroz aktivnosti u zajednici, promoviše ljudska prava žena i LGBT osoba u društvu, te zagovara za promjene legislative i politika vlasti u Bosni i Hercegovini, te primjenu postojećih politika kod bh. vlasti i međunarodnih tijela.

Fondacija CURE je feminističko-aktivistička organizacija koja djeluje za jednakost spolova i rodova zalagajući se za pozitivne društvene promjene putem zagovaračkih, obrazovnih, umjetničko-kulturnih i istraživačkih programa. CURE je organizacija profesionalaca/ki i volontera/ki koji/e izlaze na ulice u znak javnog protesta protiv nasilja, diskriminacije, kršenja zakona i osnovnih ljudskih prava, organiziraju performanse protiv nasilja, pozivaju umjetnike/ce, naučnike/ce, edukatore/ice, aktiviste/ice, građane/ke na akciju i konkretan lični doprinos za kreiranje boljeg i zdravijeg bosanskohercegovačkog društva.
Ukoliko imate bilo kakva pitanja budite slobodni da nas kontaktirate na berginkulenovic@gmail.com ili  inela@soc.ba.  
Unaprijed hvala na izdvojenom vremenu i pruženim informacijama!

Saša Gavrić




Jadranka Miličević

Izvršni director



Izvršna direktorica
Sarajevski otvoreni centar


Fondacija Cure

Dopis je upućen:

· gradonačelnicima/ama i načelnicima/ama svih gradova i opština/općina u Bosni i Hercegovini

· predsjednicima/ama skupština opština/grada i predsjedavajućim gradskih/općinskih vijeća svih gradova i opština/općina u Bosni i Hercegovini

· OSCE misiji u Bosni i Hercegovini

· Delegaciji Evropske unije u Bosni i Hercegovini

· Uredu/Kancelariji Vijeća Evrope u Bosni i Hercegovini

· Agenciji za ravnopravnost spolova BiH

· Gender centrima Federacije BiH i Repulike Srpske
· Savezima gradova i opština Federacije BiH i Repulike Srpske

